
ᐱᓇᓱᒐᕐᒥᒃ ᐱᒍᑎᑦᓴᖅ 

ᑲᑎᕕᒃᒫᑦ ᑲᕙᒪᖓ (KRG) ᑲᕙᒫᐱᓐᓄᑦ ᖁᓪᓕᐸᐅᑦᓱᓂ ᑎᒥᐅᕗᖅ ᐊᐅᓚᑦᓯᔨᐅᑦᓱᓂ ᓄᓇᒥ ᑯᐯᒻᒥ 55° 
ᑕᕐᕋᖓᓃᑦᑐᒥ. KRG-ᑯᑦ ᐅᓪᓗᒥ ᕿᓂᕐᑐᑦ ᐱᓇᓱᑦᑎᓴᒥᒃ ᓂᑲᓇᕋᓂ ᐱᓇᓱᑦᑎᒪᕆᑎᑐᑦ ᐱᐅᓯᓕᒻᒥᒃ ᐊᒻᒪᓗ 
ᑲᑦᓱᙰᓪᓚᕆᑦᑐᒥᒃ ᐱᓇᓱᓚᖓᓗᓂ ᑰᑦᔪᐊᒥ ᒪᑐᒥᖓ ᐱᓇᓱᒐᖃᕐᓗᓂ:   

 ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ 
ᐊᖓᔪᕐᖄᑦ ᐊᓪᓚᕕᓕᕆᐅᑎᖏᓐᓂᒃ ᓴᖑᐊᑦᓯᔨ 

(ᐊᑌᓐᓇᑐᖅ, ᐃᓗᐃᑦᑐᖅ ᐃᓂᖓ) 

ᐊᖓᔪᕐᖄᖃᕐᓗᓂ ᐊᖓᔪᕐᖄᒥᒃ ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᓐᓄᑦ, NPS-ᑯᓐᓂ ᐳᕐᑐᓂᕐᓭᑦ ᐊᓪᓚᕕᓕᕆᐅᑎᖏᓐᓂᒃ 
ᓴᖑᐊᑦᓯᔨ ᐃᑲᔪᕐᑎᐅᕗᖅ ᐳᕐᑐᓂᕐᓴᓂᒃ ᐊᐅᓚᑦᓯᔨᓂᒃ ᐊᕐᖁᑎᖃᕐᓱᓂ ᓱᕙᓪᓕᓇᕐᓗᓂ ᑲᒪᑦᓯᐊᓂᕐᒥᒃ ᐅᓪᓗᓯᐅᑎᓂᒃ, 
ᑐᓴᑲᑦᑕᐅᑎᒍᑎᓂᒃ, ᐊᒻᒪᓗ ᐊᓪᓚᓯᒪᔪᓕᐅᕈᑎᓂᒃ. ᐊᑑᑎᖓ ᐊᑦᑐᐊᔪᖅ ᑐᑭᒧᐊᑦᑎᓯᓂᕐᒧᑦ ᐊᑐᕆᐊᓕᓐᓂᒃ 
ᑲᑎᒪᓂᕐᓄᑦ ᐊᒻᒪᓗ ᐊᐅᓪᓚᑲᑦᑕᓂᕐᒧᑦ, ᒥᓇᕋᕐᑎᓂᕐᒧᓗ ᐊᑯᓐᓂᒥ ᐊᑦᔨᒌᖕᖏᑐᓄᖅ ᑎᒥᐅᑉ ᐃᓗᐊᓂ ᓯᓚᑖᓂᓗ 
ᐱᓇᓱᖃᑎᒌᓄᑦ, ᐊᒻᒪᓗ ᐃᑲᔪᕐᓯᖃᑕᐅᓂᕐᒧᑦ ᐊᐅᓚᑦᓯᓂᕐᒥᒃ ᐊᑦᑕᓇᕐᓂᐅᔭᔪᓂᒃ ᖃᓄᐃᓕᖓᓂᒐᓚᓐᓂᒃ ᐊᒻᒪᓗ 
ᐅᖃᔭᒪᒍᑎᑦᓴᐅᖏᑦᑐᓂᒃ ᐃᓄᓕᒫᑦ ᐊᑦᑕᓇᖕᖏᓂᖓᑎᒍᑦ ᖃᐅᔨᒪᒍᑎᓂᒃ, ᐊᑐᕆᐊᖃᕐᓇᑐᓂᒃ ᐃᑉᐱᒍᓱᑦᓯᐊᓂᕐᒥᒃ 
ᐊᒻᒪᓗ ᓂᒫᓪᓗᕈᐊᕐᑑᓂᕐᒥᒃ. ᐱᓇᓱᒐᕐᑖᑐᖅ ᓱᕐᖁᐃᑎᐅᓚᖓᔪᖅ ᑎᓕᔭᐅᒍᑏᑦ ᐊᒻᒪᓗ ᐱᕐᕈᓯᓕᐊᖑᓯᒪᔪᑦ 
ᒪᓕᑦᑕᐅᓂᖓᓂᒃ; ᐊᐅᓪᓚᑲᑦᑕᑐᖅ ᑌᒣᒋᐊᖃᓕᕈᓂ ᒪᓕᓪᓗᓂ ᐳᕐᑐᓂᕐᓴᓂᒃ ᐊᐅᓚᑦᓯᔨᓂᒃ ᐊᒻᒪᓗ ᐃᓚᐅᒋᐊᖃᕐᓱᓂ 
ᑌᒪᖕᖓᓕᒫᖅ ᐱᐅᓯᕙᓪᓕᐊᑎᑦᓯᓂᕐᒧᑦ ᐊᓪᓚᕕᒻᒥ ᐱᓇᓱᓐᓂᐅᑉ ᐱᐅᓯᖏᓐᓂᒃ.  

ᑲᒪᒋᒋᐊᖃᕐᓂᐹᖏᑦ 

• ᑲᒪᔨᐅᓂᖅ ᐊᖓᔪᕐᖄᑉ ᐅᓪᓗᑕᒫᕐᓯᐅᑎᖓᓂᒃ, ᖃᕆᑕᐅᔭᒃᑯᑦ ᐊᓪᓚᑖᖏᓐᓂᒃ, ᐅᖃᓕᒪᓂᖏᓐᓂᒃ, 
ᐅᐸᒋᐊᓕᖏᓐᓂᒃ, ᐊᒻᒪᓗ ᑎᒥᐅᑉ ᐃᓗᐊᒍᑦ ᓯᓚᑖᓂᓗ ᑐᓴᑲᑦᑕᐅᑎᒍᑎᖏᓐᓂᒃ 

• ᐊᑐᐃᓐᓇᕈᑦᑎᓂᖅ, ᕿᒥᕐᕈᓂᖅ, ᐊᒻᒪᓗ ᐊᐅᓚᑦᓯᓂᖅ ᐊᓪᓚᖁᑎᓂᒃ, ᑐᑭᓯᑎᑦᓯᒍᑏᑦ ᐊᓪᓚᖏᓐᓂᒃ, 
ᑲᑎᒪᐅᑎᑦᓴᓂᒃ, ᑲᑎᒪᐅᑎᕕᓂᕐᓂᒃ, ᐊᒻᒪᓗ ᑕᑯᑎᑦᓯᒍᑎᑦᓴᓂᒃ 

• ᑐᑭᒧᐊᑦᑎᓯᓂᖅ ᐊᑐᕆᐊᓕᓐᓂᒃ ᑲᑎᒪᓂᕐᓄᑦ, ᑲᑎᒪᔨᐊᐱᓐᓄᑦ, ᐊᐅᓪᓚᑲᑦᑕᓂᕐᒧᑦ, ᐊᒻᒪᓗ ᓇᓪᓕᐅᓂᒻᒪᕆᓐᓄᑦ, 
ᐃᓚᖃᕐᑎᓗᒋᑦ ᐃᖏᕐᕋᒍᑎᓂᒃ ᐊᒻᒪᓗ ᑐᔪᕐᒥᐅᕕᓐᓂᒃ ᐋᕐᕿᓱᕐᑕᐅᓂᕐᒥᒃ 

• ᐃᑲᔪᕐᓂᖅ ᐳᕐᑐᓂᕐᓴᓂᒃ ᐊᐅᓚᑦᓯᔨᓂᒃ ᑲᒪᓕᕐᐸᑕ ᐅᐃᒪᓇᑉᑐᓂᒃ ᐅᕝᕙᓘᓐᓃᑦ ᐊᑦᑕᓇᕈᓐᓇᑐᓂᒃ 
ᖃᓄᐃᓕᖓᓂᒐᓚᓐᓂᒃ, ᐃᓚᖃᕐᑎᓗᒍ ᖃᐅᔨᒪᒍᑎᓂᒃ ᐃᖏᕐᕋᑎᑦᓯᓯᐊᕐᓂᒥᒃ ᐊᑯᓂᐅᖕᖏᑐᖅ ᐱᕕᖃᕐᑎᓗᒍ 

• ᑲᒪᓂᖅ, ᐃᓂᓪᓚᖓᑎᑦᓯᓂᖅ, ᐊᒻᒪᓗ ᐊᐅᓪᓚᑎᑦᓯᓂᖅ ᓇᐅᓕᒫᓄᑦ ᖃᐅᔨᒪᔭᑦᓴᐅᖏᑦᑐᓂᒃ ᐅᕝᕙᓘᓐᓃᑦ 
ᓴᐳᒻᒥᔭᐅᒍᑎᓕᓐᓂᒃ ᖃᐅᔨᒪᒍᑎᓂᒃ, ᐃᓚᖃᕐᑎᓗᒍ ᐊᑦᑕᓇᕐᓂᐅᔭᔪᓂᒃ ᐱᓇᓱᓐᓂᒨᓕᖓᔪᓂᒃ ᖃᐅᔨᒪᒍᑎᓂᒃ 

• ᑐᑦᑕᕕᐅᓂᖅ ᐊᑦᑐᐊᒍᑎᔪᓕᒫᑦ ᐊᑯᓐᓂᖓᓂ, ᐃᓚᖃᕐᑎᓗᒋᑦ ᐳᓖᓰᑦ ᐱᒍᑦᔨᔨᖏᓐᓂᒃ, ᑲᕙᒪᒃᑯᑦ 
ᐱᓇᓱᕝᕕᖏᓐᓂᒃ, ᑲᒪᒋᐊᕐᑐᑎᓂᒃ, ᐊᒻᒪᓗ ᑲᕙᒫᐱᓐᓂ ᐱᓇᓱᖃᑎᓂᒃ 

• ᐊᐅᓪᓚᑲᑦᑕᓂᖅ, ᑌᒣᖁᔭᐅᓕᕈᓂ, ᒪᓕᓚᖓᓗᓂ ᐳᕐᑐᓂᕐᓴᓂᒃ ᐊᐅᓚᑦᓯᔨᓂᒃ ᑲᑎᒪᓂᕐᓄᑦ, ᓇᓪᓕᐅᓂᕐᓄᑦ, 
ᑲᑎᒪᓂᒻᒪᕆᓐᓄᑦ ᐊᓯᖏᓐᓄᓗ ᐱᓇᓱᐊᕈᑎᓄᑦ 

• ᓱᕐᖁᐃᓂᖅ ᐊᑐᕐᓂᖏᓐᓂᒃ ᒪᓕᒐᕐᓂᒃ, ᑎᓕᔨᒍᑎᓂᒃ, ᒪᓕᒑᐱᓐᓂᒃ, ᐱᕐᕈᓯᑦᓴᓂᒃ ᐊᒻᒪᓗ ᐊᓪᓚᕕᓕᕆᓂᕐᒧᑦ 
ᐋᕐᕿᓯᒪᔪᓂᒃ ᐳᓖᓰᑦ ᐱᒍᑦᔨᔨᖏᑦᑕ ᐃᓗᐊᓂ 

• ᑲᑎᕐᓱᐃᓂᖅ ᑭᓯᒍᑎᓂᒃ, ᐱᓇᓱᓐᓂᖅ ᖃᐅᔨᒪᒍᑎᓂᒃ ᐊᒻᒪᓗ ᑐᓴᕐᑎᓯᒍᑎᓕᐅᖃᑦᑕᓂᖅ  

• ᐃᑲᔪᕐᓯᖃᑕᐅᓂᖅ ᐊᑌᓐᓇᑐᒥᒃ ᐱᐅᓯᕙᓪᓕᐊᑎᑦᓯᓂᕐᒥᒃ ᐊᓪᓚᕕᓕᕆᐅᑏᑦ ᐱᕐᕈᓯᖏᓐᓂᒃ ᐊᒻᒪᓗ ᐊᐅᓚᑦᓯᒍᓯᕐᓂᒃ 

• ᑲᒪᔨᐅᓂᖅ ᐊᓪᓚᕕᒻᒥ ᐱᐅᓕᓐᓂᐊᖃᕐᓂᒥᒃᑲᔪᓯᑎᑦᓯᓂᖅ ᓇᐅᓕᒫᓂᒃ ᐊᑦᑐᐊᒥᔪᓂᒃ ᐱᔭᑦᓴᓂᒃ 
ᑌᒣᒋᐊᖃᕐᑎᑕᐅᓂᖅ ᐳᓖᓰᑦ ᐱᒋᐊᓕᖏᓐᓄᑦ ᒪᓕᓪᓗᒍ 

ᐱᔪᓐᓇᕈᑏᑦ  

• ᐱᓇᓱᒐᕐᒥᒃ, ᐃᓕᓐᓂᐊᕕᒻᒪᕆᒻᒥᒃ ᐅᕝᕙᓘᓐᓃᑦ ᓯᓚᑦᑐᓴᕐᕕᒥᒃ ᐃᓕᑦᓯᒪᐅᑎᑖᕐᓯᒪᓂᖅ ᐊᑦᑐᐊᔪᒥ 
ᐱᓇᓱᒐᕐᒥ: ᐅᖓᑖᓄᒋᐊᓪᓚᒃ ᐱᔪᓐᓇᕈᑏᑦ ᐅᕝᕙᓘᓐᓃᑦ ᐱᓇᓱᓕᓂᐅᓂᖅ ᐊᓪᓚᕕᒻᒥᒃ ᐊᐅᓚᑦᓯᔨᐅᓂᕐᒥᒃ 
ᐃᓱᐊᖁᑎᒋᐊᓪᓚᑎᑐᑦ ᐃᓱᒪᒋᔭᐅᓚᖓᔪᑦ 

• ᐃᓕᓐᓂᐊᓯᒪᓂᖅ, ᐱᒋᐅᕐᓴᓯᒪᓂᖅ, ᐊᒻᒪᓗ ᐱᓇᓱᓕᓂᐅᓂᖅ ᐅᐊᕈᑎᒌᓪᓗᓂ ᐊᑭᑦᓯᒍᓂ 
ᐃᓱᒪᒋᔭᐅᒍᓐᓇᒥᔪᖅ 

• ᐃᑭᓐᓂᐹᖓᓄᑦ ᑕᓪᓕᒪᓂᒃ (5) ᐊᕐᕌᒍᓂᒃ ᒥᑦᓯᓕᒻᒥᒃ ᐱᓇᓱᑦᑎᐅᓯᒪᓂᖅ, ᐱᐅᓂᕐᓴᐅᑎᓪᓗᒍ ᐳᕐᑐᓂᕐᓭᑦ 
ᐊᐅᓚᑦᓯᔩᑦ ᐱᓇᓱᕝᕕᖓᓂ 

• ᐸᕐᓇᓂᒃᑯᑦ ᐃᓂᓪᓚᖓᑎᑦᓯᓂᒃᑯᓗ ᐱᓯᑎᓪᓚᕆᐅᓂᖅ, ᓱᓇᓕᒫᓂᒃ ᒥᑭᔪᖑᐊᓂᒃ ᐃᑉᐱᒍᓱᓐᓂᖅ, 
ᐱᓇᓱᒍᓐᓇᓂᖅ ᐊᔭᐅᕐᑎᖃᕐᓗᓂ, ᒪᑭᑦᓯᒍᓐᓇᓂᖅ ᑐᖓᓕᕆᑦᑎᓯᒍᑎᓂᒃ, ᐊᒻᒪᓗ ᐱᕕᑦᓴᑭᑦᑑᑎᓪᓗᒍ 
ᐱᔭᕇᒍᓐᓇᓂᖅ 

• ᐊᓪᓚᓂᒃᑯᑦ ᐅᖄᓂᒃᑯᓗ ᐅᖃᖃᑎᖃᕈᓐᓇᓯᐊᒻᒪᕆᒋᐊᓕᒃ ᖃᓪᓗᓈᑎᑐᑦ ᐅᐃᒍᐃᑎᑐᓪᓗ, ᖃᐅᔨᒪᒍᓂ 
ᐃᓄᒃᑎᑑᕐᓂᒥᒃ ᐃᓱᐊᕐᑑᒋᐊᓪᓚᑐᖅ 

• ᖃᐅᔨᒪᑦᓯᐊᕆᐊᓕᒃ ᖃᕆᑕᐅᔭᕈᑎᓂᒃ Microsoft Office Suite 
• ᐊᐅᓪᓚᕈᓐᓇᖃᑦᑕᕆᐊᓕᒃ ᑌᒣᖁᔭᐅᓕᕈᓂ 
• ᐱᓇᓱᓕᓂᐅᒋᐊᓕᒃ ᑲᒪᓂᕐᒥᒃ ᐅᖃᔭᒪᒋᐊᖃᖕᖏᓚᕆᑦᑐᓂᒃ ᖃᐅᔨᒪᒍᑎᓂᒃ 
• ᐱᑦᓯᐊᓗᓂ ᐊᓂᒎᑎᒋᐊᓕᒃ ᐱᐅᓯᒋᐊᕐᓯᒪᔪᒥᒃ ᒪᓗᓐᓇᑐᕐᓯᐅᑐᑦ ᕿᒥᕈᒍᑎᖓᓂᒃ 
• ᐱᓇᓱᓕᓂᐅᒋᐊᓕᒃ ᐃᓄᓕᒫᑦ ᐊᑦᑕᓇᖕᖏᓂᖓᓄᑦ, ᑲᕙᒪᒧᑦ, ᐅᕝᕙᓘᓐᓃᑦ ᐳᓖᓯᒃᑯᑦ ᐊᓪᓚᕕᖓᓂ 

(ᐱᒻᒪᕆᐊᓗᒃ ᐃᕐᓱᐊᖁᑕᐅᑦᓱᓂ) 
 

ᐱᓇᓱᕝᕕᖓᑕ ᐃᓂᖓ: ᐅᐊᕈᑎᒌᑦ. ᓄᓇᕕᒻᒦᓕᕈᓂ ᑰᑦᔪᐊᒥᓗᐊᖕᖑᐊᖅ. 

ᑮᓇᐅᑦᔭᓵᑦ ᐊᒻᒪᓗ ᐱᕙᓪᓕᖁᑏᑦ 

• ᐅᓄᕐᓂᐹᖓᓄᑦ ᐊᕐᕌᒍᑕᒫᑦ ᑮᓇᐅᑦᔭᓴᕈᑏᑦ: $117,000 
• RRSP: 7%-ᓂᒃ  ᐱᓇᓱᕝᕕᒃ ᐃᓕᔨᒍᑎᓕᒃ  
• ᐊᑕᖏᕐᑐᑦ ᓴᑑᑎᖃᕈᑎᖏᑦ (ᑭᒍᑎᓕᕆᓂᖅ, ᐃᔭᐅᑏᑦ, ᐃᓗᓯᕐᓱᓂᕐᒧᐊᓕᖓᔪᓂᒃ ᑮᓇᐅᔭᕐᑐᕈᑏᑦ) 
• ᑐᔪᕐᒥᐅᕕᖓ ᐊᑭᓕᕐᑕᐅᔪᖅ ᑕᕐᕋᒥ ᓄᓇᓕᓐᓂ ᐱᓇᓱᓕᕈᓂ 
• ᓂᕆᔭᑦᓭᑦ ᐊᒻᒪᓗ ᑮᓇᐅᔭᕐᑐᕈᑏᑦ ᐊᑭᓕᕐᑕᐅᔪᑦ ᐊᐅᓚᓕᑐᐊᕐᒪᑦ ᓄᓇᕕᒻᒥ  
• ᕿᑲᕈᑎᑦᓭᑦ: 30 ᐅᓪᓗᐃᑦ ᐊᕐᕌᒍᑕᒫᑦ  
• ᐱᖁᔭᑎᒍᑦ ᕿᑲᕐᓀᑦ: 20 ᐅᓪᓗᐃᑦ, ᖃᓗᑦᓱᒋᑦ ᐅᓪᓗᐃᑦ 10 ᕿᑎᖕᖑᑎᓪᓗᒍ 

 

ᐱᓇᓱᒍᒪᐅᑎᑎᑦ ᑎᑭᑎᓪᓗᒋᑦ ᐅᕗᖓ HR@nunavikpolice.ca  à !, @)@^-j 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᒪᓕᓲᖑᕗᖅ ᐱᓇᓱᒐᕐᑖᑎᑦᓯᓂᒃᑯᑦ ᐊᑭᒪᔫᑎᑎᑦᓯᓂᐅᑉ ᑐᑭᖓᓂᒃ. ᒪᓕᑦᓱᒍ ᔦᒻᔅ ᐯᒥ ᐊᒻᒪᓗ ᑯᐯᒃ 

ᑕᕐᕋᖓᓂ ᐊᖏᖃᑎᒌᓐᓂᖅ, ᐱᓇᓱᓐᓂᒧᑦ ᐃᓂᓪᓚᖓᐅᑏᑦ ᐋᕐᕿᒋᐊᕐᑕᐅᒍᓐᓇᑐᑦ ᑫᓪᓗᐊᕈᑎᖃᕐᓗᓂ ᐃᓄᐃᑦ ᐱᓇᓱᒍᒪᔪᑦ 

ᐱᓇᓱᑦᑎᑖᖑᓂᖓᓂᒃ  

ᐱᓇᓱᒍᒪᔪᓂᒃ ᓂᕈᐊᕐᑕᐅᔪᑦ ᐊᐱᕐᓱᕈᒪᓗᒋᑦ ᑭᓯᐊᓂ ᐅᖃᐅᑎᔭᐅᓚᖓᔪᑦ.. 

